
vun de Salariéé kénnen agéieren, wéi dat elo
gesot ginn ass. Neen, si kénnen dat maachen,
ma si mussen de Salarié informéieren an de Sa-
larié kann dat effektiv, wann en dat net wéllt,
signifiéieren. An dann dierf d’Gewerkschaft och
déi Prozedur net weidermaachen.

E Wuert nach iwwert den Droit du travail. Jo,
mir wéllen deem Droit du travail méi eng
Stderkt ginn. A wéi gétt een dem Droit du tra-
vail méi eng Stderkt? Majo, andeem een natier-
lech Sanktioune virgesdit. An ech ka mech jo
némme wonneren, datt mer 2007 e Gesetz ge-
stémmt hunn, fir d'ITM ze reforméieren - dat
war also viru menger Ziit-, an do sinn déi
Sanktiounen net virgesi ginn. An notamment
déi Sanktioun, wann et grav Violatioune vum
Droit du travail gétt, fir kénnen e Chantier
zouzemaachen!

Et kann net sinn, datt d'ITM just e Chantier
kann zoumaachen, wann et grav Violatioune
bei der Sécuritéit gétt oder bei der Ge-
sondheet! Dann dierf se et, mé wann ee keng
Salairé bezilt, Iwwerstonne mécht, déi net
deklaréiert ginn, oder aner Verstéiss géint
d’Aarbechtsrecht, dat ass net der ITM hir Kom-
petenz! Dat kann et also net ginn. An duerfir
hu mer der ITM elo déi Méiglechkeet ginn, och
da kénnen e Chantier zouzemaachen. Dat ass
eng al Revendicatioun vun de Gewerkschaften.
Déi ass heimat absolutt erféllt. An ech mengen,
dat ass och e Fortschrétt, fir eisen Droit du tra-
vail ze konsolidéieren.

E lescht Wuert ass dat iwwert d'ITM. Natierlech
hatt ech léiwer, bei der ITM wiere se elo
schonn zu 150! Mir hunn an deene leschten
drdi Joer all Joer 10 bis 15 Leit agestallt. An dee
Rhythmus waert bis an d’Joer 2020 esou musse
weidergoen, wa mer wéllen op deen Niveau
komme vun 160, 170 Leit, déi d'ITM als Mini-
mum brauch.

Eng Administratioun reforméieren, soen ech
lech, och dem Har Kaes, ass net esou ganz ein-
fach, besonnesch wann een et heiansdo mat
Leit ze dinn huet, déi déi Administratioun diri-
géieren, déi vldicht net d’Intentioun hunn, déi
Administratioun ze reforméieren, well se
mengen, dat wier alles esou gutt an der Rei. An
duerfir muss een heiansdo Saache maachen,
net dee Moment, wou ee se gar géif maachen,
mé dee Moment, wou et méiglech ass, se ze
maachen.

Ma mir fueren elo weider. A mir maachen et, fir
och mat deem Gesetz hei - well den Dumping
social ass net némmen eng Saach vum Deta-
chement, den Dumping social gétt et och an
anere Realitéiten, an anere Situatiounen -, eng
Plattform ze schafe fir all Form vu Vergeeén. An
déi Plattform maache mer zesumme mat de
Patronen a mat de Gewerkschaften. An ech
muss soen, d’Patronen drécken nach vladicht
gradesou staark op jidde Fall wéi d'Gewerk-
schaften. Déi Plattform maache mer mat den
Administratiounen, déi concernéiert sinn, als
Eischt natierlech d'ITM, ma awer och
d’'Douane, och d’Police, do, wou mer se
brauchen, an aner Verwaltungen, iwwregens
och déi Verwaltungen, déi d'éffentlech Optréag
géréieren.

An némmen esou: kollektiv, zesummen, mat
Echange d’informations an andeem mer ze-
summe virginn, an natierlech mat enger ge-
staerkter ITM, déi och Zann kritt... An ech
mengen, dat Gesetz gétt hir hei gewéssen
Zann. A mir maachen och nach eng Adapta-
tioun vun der Reform vun 2007. An enger noer
Zukunft brénge mer et faerdeg, och hei zu Lét-
zebuerg besser géint dee Fléau vum Dumping
social virzegoen.

Merci.
® Une voix.- Trés bien!

B M. Mars Di Bartolomeo, Président.- Merci
och dem Har Minister. An domat ware mer
prett, fir zur Ofstémmung vum Projet de loi
6989 iwwerzegoen.

Vote sur I'ensemble du projet de loi 6989 et
dispense du second vote constitutionnel

D'Ofstémmung ass elo lancéiert. Fir dEischt
déi perséinlech Stémmen. Dann d’Procuratiou-
nen. D'Ofstémmung ass elo eriwwer.

An de Projet de loi ass eesttmmeg mat 60
Stémmen ugeholl.

Ont voté oui: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Mme Martine Mergen
(par Mme Diane Adehm), M. Paul-Henri Meyers,
Mme Octavie Modert, MM. Laurent Mosar, Mar-
cel Oberweis, Gilles Roth, Marco Schank, Marc
Spautz, Serge Wilmes, Claude Wiseler, Michel
Wolter et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten,
Mme Claudia Dall’Agnol, MM. Mars Di Barto-
lomeo, Georges Engel, Franz Fayot, Claude
Haagen, Mme Cécile Hemmen et M. Roger Negri;

MM. André Bauler, Gilles Baum, Mme Simone
Beissel, M. Eugene Berger, Mme Anne Brasseur,
M. Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude Lam-
berty, Edy Mertens et Mme Lydie Polfer;

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter (par M.
Claude Adam) et M. Roberto Traversini (par Mme
Josée Lorsché);

MM. Gast Gibéryen, Fernand Kartheiser et Roy
Reding;

MM. Marc Baum et David Wagner.

Ass d'Chamber och bereet, d'Dispens vum
zweete verfassungsméissege Vott ze froen?

(Assentiment)
Merci. Dann ass dat esou décidéiert.

A mir géifen zum nachste Punkt vun eisem
Ordre du jour iwwergoen, dem Projet de loi
6939 iwwer eng Reorganisatioun vun der Ad-
ministratioun vun den éffentleche Bauten. An
d'Wuert huet elo de Rapporteur, den Hér Kox.

7. 6939 - Projet de loi modifiant la
loi modifiée du 15 juin 2004 portant
réorganisation de I'’Administration
des batiments publics

Rapport de la Commission du Développe-
ment durable

B M. Henri Kox (déi gréng), rapporteur.- Jo,
Merci, Har President. Et ass eng Reform vun der
Administration des batiments publics. Déi huet
misse gemaach ginn, well och d'Reform beim
Stat an der Fonction publique duerchgefouert
ginn ass. Et ass vlaicht eng ganz kIeng Anne-
rung fir eis, ech géif awer mengen, fir d'Verwal-
tung selwer ass et duerchaus méi e grousst a
wichtegt Element, well et sinn zwee Punkten,
déi hei, mengen ech, wichteg si fir d'Verwal-
tung selwer.

Dat ass: Eischtens kritt d'Verwaltung elo
d’Méiglechkeet, an hir Direktioun net ném-
men... oder an de Funktionement net némmen
Architekten an Ingenieuren anzestellen, mé och
aner wichteg Professiounen, déi am Domén
vun der Constructioun doheem sinn, déi kén-
nen ze rekrutéieren, sief et an der Verwaltung,
sief et beim Management vun den technesche
Projeten. Dir wésst, dass an de leschten zwee,
drédi Joer eng Beschleunigung gemaach ginn
ass an den éffentleche Bauten an dass et wich-

teg ass, dass déi Verwaltung e gudde Staff huet
an och entspriechend breet opgestallt ass, fir
kénnen déi Fonctiounen auszeféieren.

(Mme Simone Beissel prend la présidence.)

An en zweete Punkt: Natierlech och duerch
d’Reform selwer ass d'Hierarchie nei geordnet
ginn. An dat ass och e wichtege Punkt,
naamlech d'Uspriechpartner bei esou enger
wichteger Verwaltung solle gewosst sinn a sol-
len och d'Aufgabe kénne richteg ausféieren.

Dofir ass d'Gesetz den 28. Januar 2016 dépo-
séiert ginn. De Statsrot huet de 25. Maerz
2016 sain éischten Avis ginn. Mir hunn zwou
Navetté misse maache mam Statsrot. Si haten
eng kleng Bemierkung éischtens zu der Hie-
rarchie, ma awer och zu deenen eenzelne Poste
vun der Hierarchie, dass och do d'Méiglechkeet
wier, fir net némme Fonctionnairé kénnen an-
zestellen, oder zumindest op engem Chef de
division, dass awer och do Employés de I'Etat
dat kéinten ausféieren.

Deem hu mer och Rechnung gedroen, soudass
mer awer an allem dem Statsrot konnte recht
ginn op deene Punkten, déi och ugeholl ginn.
Dofir konnte mer dann de 26. Januar 2017 de
Rapport unhuelen. En ass unanime ugeholl
ginn. Ech selwer gouf de 6. Oktober an der
Kommissioun vum Développement durable als
Rapporteur genannt. Ech mengen, méi war zu
désem wichtege Gesetz fir d'Verwaltung net ze
soen.

Ech soen och Merci fir d’'Mataarbecht. Ech ginn
den Accord vun der grénger Fraktioun zu déser
Gesetzespropos a soe Merci.

® Une voix.- Trés bien!

B Mme Simone Beissel, Présidente de
séance.- Merci dem Har Kox. Als éischte Ried-
ner hunn ech den Har Kaes ageschriwwen.

Discussion générale

B M. Aly Kaes (CSV).- Jo, Merci, Madamm
Presidentin. Erlaabt mer fir d’Eischt, dem Har
Kox villmools Merci ze soe fir sdin exzellente
schréftlechen a méndleche Rapport.

Bon ech mengen, dat Gesetz hei ass a sech eng
Konsequenz vun de Reformen am éffentlechen
Déngscht. A sech ass d’Administration des bati-
ments publics eng wichteg Verwaltung. Si huet
e ganz grousst Aufgabegebitt. An deem Gesetz
hei geet et einfach drém, fir datt si an Zukunft
och all deenen Aufgaben, déi op dés Adminis-
tratioun zoukommen, gerecht ka ginn.

An an deem Sénn géif ech och den Accord gi
vun der CSV-Fraktioun fir dése Projet de loi.
Merci.

B Mme Simone Beissel, Présidente de
séance.- Merci dem Har Kaes. Als nachste Ried-
ner hunn ech den Har Georges Engel
ageschriwwen.

B M. Georges Engel (LSAP).- Jo, och vun der
LSAP-Fraktioun e grousse Merci un de
Rapporteur fir sai méendlechen a schréftleche
Rapport. An och vun eis aus den Accord vun
der LSAP fir dése Projet de loi.

B Une voix.- Trés bien!

B Mme Simone Beissel, Présidente de
séance.- Merci och dem Hér Engel. Als ndchste
Riedner hunn ech den Har Gusty Graas
ageschriwwen.

B M. Gusty Graas (DP).- Jo, Madamm Presi-
dentin, Dir Dammen an Dir Haren, wéi et hei
virdru scho richteg bemierkt ginn ass, handelt
et sech hei awer ém eng ganz wichteg Verwal-
tung, eng wichteg Statsverwaltung, déi Aufga-
ben ze erféllen huet, déi derzou baidroen, datt
d'Bautepolitik hei zu Létzebuerg gutt koordi-
néiert gétt. Duerfir si mer och frou, datt dee
Gesetzestext hei elo gesttmmt gétt, well en
och erlaabt, der Verwaltung eng gewésse Flexi-
bilitéit zousétzlech ze ginn, och bei der Nomi-
natioun vu Posten.

Ech profitéieren och vun der Geleeénheet, fir
dem Henri Kox Merci ze soe fir seng zwee Be-
richter a brénge selbstverstéandlech och den Ac-
cord vun der DP. Ech soen lech Merci.

® Une voix.- Trés bien!

B Mme Simone Beissel, Présidente de
séance.- Merci och dem Har Graas. Dann als
ndchste Riedner ass et um Hér Gibéryen, ouni
Haerzinfarkt.

B M. Gast Gibéryen (ADR).- Merci, Ma-
damm Presidentin. Ech wéll och den Accord
vun eisem Grupp bréngen.

B Mme Simone Beissel, Présidente de
séance.- Merci dem Har Gibéryen. Ech hunn elo
kee Riedner méi ageschriwwen.

(Interruption)
Ah, vidicht... Jo, den Har Wagner.

B M. David Wagner (déi Lénk).- Entschél-
legt, Madamm Presidentin. Jo, mir ginn och ei-
sen Accord.

B Mme Simone Beissel, Présidente de
séance.- Merci dann och dem Har Wagner.
Dann hu mer den Tour gemaach. Da géif ech
direkt d'Wuert un den zoustannege Minister
ginn, den Har Bausch.

Prise de position du Gouvernement

B M. Francois Bausch, Ministre du Dévelop-
pement durable et des Infrgstructures.- Merci,
Madamm Presidentin. Fir d’Eischt och Merci un
de Rapporteur, selbstverstandlech och fir
d’Zousttmmung vun alle Fraktiounen hei am
Parlament.

Et ass eng Verwaltung, bei dar mer hei iwwer
eng nei Struktur ofstémmen, déi eng grouss
Wichtegkeet huet, net némme well mer esou
vill am Land bauen, esou vill Schoule bauen,
Gebaier bauen, méa och well mer, wéi Der jo
weésst, am Kader vum Rifkin-Prozess deem
ganzen nohaltege Bauen eng gréisser Dimen-
sioun wélle ginn. A Batiments publics hunn an
deene leschte Jore scho vill Erfahrungen an
deem Berdich gesammelt, hunn och scho vill
Projeten ausgeschafft. Mir waéerten der och
nach vill an deenen nachste Joren émsetzen,
mé et kommen der wahrscheinlech nach vill
derbai.

Dat wat mer haut waerte stémmen, dat waert
et dar Verwaltung, déi souwisou schonn
exzellent fonctionnéiert, an Zukunkt erlaben,
datt se nach besser ka fonctionnéieren.

Merci.

B Mme Simone Beissel, Présidente de
séance.- Merci och dem Har Minister Franz
Bausch. Da kéinte mer ufanken ofzestémmen.

Vote sur I’'ensemble du projet de loi 6939 et
dispense du second vote constitutionnel

Fir d’Eischt déi perséinlech Stémmen. De Quo-
rum ass erreecht. Dann d'Procuratiounen.

(Concertation interne)
Ech soen lech alleguerte villmools Merci.
De Projet ass eestémmeg ugeholl.

Ont voté oui: Mmes Diane Adehm, Sylvie An-
drich-Duval, Nancy Arendt, MM. Emile Eicher, Fé-
lix Eischen, Léon Gloden, Jean-Marie Halsdorf,
Mmes Martine Hansen, Frangoise Hetto-Gaasch,
MM. Aly Kaes, Marc Lies, Mme Martine Mergen
(par Mme Nancy Arendt), M. Paul-Henri Meyers,
Mme Octavie Modert, MM. Laurent Mosar, Mar-
cel Oberweis, Gilles Roth, Marco Schank, Marc
Spautz, Serge Wilmes, Claude Wiseler, Michel
Wolter et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten
(par M. Roger Negri), Mme Claudia Dall’Agnol,
MM. Mars Di Bartolomeo, Georges Engel, Franz
Fayot, Claude Haagen, Mme Cécile Hemmen et
M. Roger Negri;

MM. André Bauler, Gilles Baum, Mme Simone
Beissel, M. Eugéne Berger, Mme Anne Brasseur,
M. Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude Lam-
berty, Edy Mertens et Mme Lydie Polfer;

MM. Claude Adam, Gérard Anzia, Henri Kox,
Mmes Josée Lorsche, Viviane Loschetter (par M.
Henri Kox) et M. Roberto Traversini (par M.
Claude Adam);

MM. Gast Gibéryen, Fernand Kartheiser et Roy
Reding;

MM. Marc Baum et David Wagner.

B Une voix.- Wéi schéin.

(M. Mars Di Bartolomeo reprend la prési-
dence.)

B M. Mars Di Bartolomeo, Président.- Da
froe mer nach d'Dispens vum zweete verfas-
sungsméissege Vott.

(Assentiment)

An d'Chamber ass domat d’accord. Merci.
Dann ass dat esou décidéiert.

A mir maachen hei de Wiessel.
B Mme Simone Beissel (DP).- Okay, Merci.
B M. Alex Bodry (LSAP).- E fligende Wiessel.

B M. Mars Di Bartolomeo, Président.- A mir
géifen zum néchste Projet vun eisem Ordre du
jour iwwergoen. Dat ass de Projet de loi 6980,
eng Direktiv iwwert d’Lizenz vun de Fluglotsen.
D'Wuert huet direkt d'Rapportrice, d’'Madamm
Josée Lorsché.

8. 6980 - Projet de loi portant
modification de la loi du 16 aout
2010 relative aux licences des
controleurs de la circulation aé-

